
PSIXOLOGIK JIHATLARNING 
TAFOVUTLARI

Aminova Dilnoza Orifjonovna
Termiz iqtisodiyot va servis universiteti
Pedagogika va texnologik ta’lim kafedrasi o‘qituvchisi

Annotatsiya: Ushbu maqolada professional ta’lim muassasasi o‘quvchilarining kasb-hunar mehnatiga tayyorlikni anglash 
jarayoni hamda kasbga yo‘naltirilganlikning psixologik xususiyatlari empirik tadqiqot asosida o‘rganilgan. Tadqiqot davo-
mida o‘quvchilarda kasbiy imijni rivojlantirishning psixologik xususiyatlari toifalangan. Shuningdek, o‘quvchilarning kasbiy 
o‘z-o‘zini anglashi va kasbiy shaxsiy motivatsiyasi bilan bog‘liq holda kasbiy imijni rivojlantirishga xizmat qiluvchi ijobiy 
psixologik xususiyatlarni shakllantirishga qaratilgan amaliy tavsiyalar ishlab chiqilgan.

Kalit so‘zlar: imij, kasbiy imij, imijologiya, o‘zini anglash, shakllanish.
Abstract: This article examines, on the basis of an empirical study, the psychological characteristics of students’ aware-
ness of their readiness for professional and vocational activity, as well as their professional orientation in vocational 
education institutions. The study classifies the psychological characteristics involved in the development of a professional 
image. In addition, practical recommendations are developed aimed at fostering positive psychological characteristics of 
professional image development, depending on students’ professional self-awareness and professional personal moti-
vation.

Key words: image, professional image, imageology, self-awareness, formation.
Аннотация: В статье на основе эмпирического исследования изучаются психологические особенности осоз-
нания обучающимися профессиональных образовательных учреждений готовности к профессионально-трудовой 
деятельности и профессиональной направленности. В ходе исследования классифицированы психологические 
характеристики развития профессионального имиджа. Также разработаны практические рекомендации, направ-
ленные на формирование позитивных психологических особенностей развития профессионального имиджа в 
зависимости от уровня профессионального самосознания и профессиональной личностной мотивации обучаю-
щихся.

Ключевые слова: имидж, профессиональный имидж, имиджелогия, самосознание, формирование.

KIRISH
Jahon taʼlim va ilmiy markazlarida shaxsning kasbiy rivojlanishiga taʼsir etuvchi “kasbiy mahorat markaz

lari” dasturi1, “kasbiy rivojlanish modeli”2, “pedagogik taʼlim dasturlari” faoliyat yuritayotganligi, kasbiy tayyor-
garlik boʻyicha “kasbiy rivojlanish markazi”, “kasb-hunar markazlari”3 faoliyatini optimallashtirishga qaratilgan 
ilmiy va amaliy izlanishlar olib borilmoqda. Bu borada mazkur markazlar faoliyati asosan, muayyan isteʼmolchi 
uchun malaka oshirish va kasbiy qayta tayyorlash boʻyicha taʼlim dasturlarini ishlab chiqish va amalga oshirish; 
kasbiy ehtiyojlarini qondirishga mos keladigan dasturlarni tekshirish; ibratli va samarali boʻlgan kasbiy tajribani 
umumlashtirish va tarqatish; kasb tanlash toʻgʻrisidagi maʼlumotlar bazasini kengaytirish masalalariga ahamiyat 
berish zarurati yuzaga kelmoqda.

MAVZUGA OID ADABIYOTLAR SHARHI
Respublikamiz olimlaridan oʻquvchilarda kasbiy imijni shakllantirishning psixologik omillari taʼsirida yuzaga 

keladigan turli muammolari M.A.Aripjanova, M.G.Davletshin, Sh.A.Eshmetov, R.Z.Gaynutdinov, A.M.Jabborov, 
S.N.Joʻrayeva, V.M.Karimova, Z.T.Nishonova, B.R.Qodirov, A.I.Rasulov, A.A.Zokirov, E.Gʻ.Gʻoziyev, Gʻ.B.Shou-

1	 https://aniq.uz/uz/yangiliklar/uzbekistonda-xorijga-ishlash-uchun-ketmoqchi(Eʼtibor qilingan sana 08.03.2024)
2	 https://vk.com/wall-163534796_4791?lang=uz(E’tibor qilingan sana 14.03.2024)
3	 https://news.muz.uz/news/38603/o-zbekistonda-ishsiz-fuqarolar-kasb-hunar-markazlarida-o-qitiladi-va-ularga-stipendiya-to-lanadi



AKTABGACHA VA
AKTAB TA’LIMI

65

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, fevral, 2(1)-son

marovlar tomonidan kasbiy sifatlarni rivojlantirish, pedagog va taʼlim oluvchilar munosabatlarining psixologik 
xususiyatlari, kasbiy shakllanishda ijtimoiy tasavvurlar, zamonaviy pedagog imiji, shaxs obrazlari muammosi 
falsafiy, psixologik va sotsiologik jihatdan yoritib berilgan.

Mustaqil Davlatlar Hamdoʻstligi pedagog-psixologlaridan Y.V.Andreeva, V.G.Oreshkina, E.A.Petrova, 
A.Y.Panasyuk, G.G.Pocheptsova E.B.Pereligina, A.P.Panfilova, E.F.Zeer, V.N. Cherepanovalar oʻquvchilarning 
kasbiy qiyofasini shakllantirish, professional taʼlim oʻquvchilarining kasbiy kompetensiyalariga talablar tahlili 
masalalari, kasbiy moslashishi omili, shaxs imiji, imijda tashqi qiyofaning ifodalanishi, individual imijning shakl-
lanish xususiyatlari, kasb tanlashda oʻsmirlar motivatsiyasi kabi psixologik aspektlari yoritib berilgan.

Xorij olimlaridan C.Atkin, L.Braun, P.Berd, M.E.Blo, D.M.Bus, K.Boulding, A.Clark, A.P.Eagly, M.Elwood, 
B.T.Johnson, E.Klinger, E.Krechmer, L.C.Winters va boshqalarning ilmiy ishlarida reklama, marketing va tash-
kilot imiji hamda imijning shaxs muvaffaqiyatiga taʼsiri mexanizmlari tadqiq etilgan.

TADQIQOT METODOLOGIYASI
Tadqiqot jarayonida suhbat, kuzatish metodlari, shuningdek, P.Shkalenko “Sizning imijingiz qanday” tes

tidan foydalanib diagnostik tajribani amalga oshirdik. Olingan natijalarning statistik ishonchliligi matematik-
statistika metodlaridan Mann-Uitni-mezoni, Krusskal Uollis-mezoni, Vilkokson r-korrelyatsiya koeffitsienti 
metodlari orqali tasdiqlandi.

Shaxsdagi kasbiy shakllanish jarayonining dastlabki va ayni damda oʻta muhim bosqichi boʻlajak kasbni 
tanlash, yaʼni aniq bir kasbiy qarorga kelishigacha boʻlgan davrini oʻz ichiga oladi. Bundan koʻrinib turibdiki, 
yoshlarning kasb tanlashga tayyorgarlik darajasi, faqatgina yosh xususiyatlariga bogʻliq emas, u maʼlum 
yoshga kelib oʻz-oʻzidan shakllanib qolmaydi. Yoshlarni kasb tanlashga pedagogik-psixologik bilim, koʻnikma, 
malakalar, shuningdek, jamiyatning taʼsiri orqali tayyorlash va tarbiyalash lozim. Mazkur jarayonda shaxsdan 
kasbga doir bilimlarga ega boʻlish talab qilinadi. Shuning uchun ham oʻquvchilarni kasblar olamiga doir bilimlar 
bilan qurollantirish hamda amaliy koʻnikma va malakalarni hosil qilish kerak. Buning uchun kasblarga doir qoʻl-
lanmalar, tarqatma materiallar bilan taʼminlash zarur. Shundagina kasb tanlash jarayonida yuzaga keladigan 
turli qiyinchilik, ziddiyat, toʻsiqlarning oldini olgan holda oʻquvchi-yoshlarni ongli ravishda kasbga yoʻnaltirish 
imkoniga ega boʻlamiz.

Soʻnggi paytlarda pedagogik imijeologiyada ilmiy izlanishlarga qiziqish keskin oshdi, ammo kasbiy imijni 
shakllantirish boʻyicha yaxlit konsepsiya hali yaratilmagan. Professional taʼlim oʻquvchilari kasbiy imijini nazariy 
va uslubiy asosi mahalliy va xorijiy mualliflarning falsafiy, psixologik va pedagogik tushunchalari boʻlib, ular 
bizning tadqiqotimizning epistemologik yadrosini tashkil etadi. Kasbiy obrazning nazariy va amaliy jihatlarini 
oʻrganishda V. M.Shepel obrazning gumanitar konsepsiyasiga, insonni, inson tomonidan bilish muammosi boʻ
yicha psixologik va pedagogik nazariyalarga, shaxsning individual va yosh xususiyatlarini ijtimoiy idrok etishga 
asoslangan.

A.Adler, K.Rojers, K.Levin, Z.Freyd asarlarini tahlil qilish bizning tadqiqotimizda insonning jamiyatdagi 
tabiati va xatti-harakatlarini ochib beradigan psixologik nazariya va tushunchalardan foydalanishga imkon berdi.

Shaxsning ogʻzaki boʻlmagan signallari muammosi boʻyicha olib borilgan tadqiqotlar chet ellik tadqiqotch-
ilarning (M.Lusher, Apiz, A.Shtangl, S.Kvilliam, X.Ryukle) asarlarida oʻqituvchi imijining yosh oʻquvchining 
shaxsini shakllantirish jarayoniga taʼsirining pedagogik shartlarini aniqlashda foydalanilgan. Rus pedagogikasi 
klassiklari A.S.Makarenko, V.A.Suxomlinskiy bolalarda hissiyotlarni tarbiyalashda imijning roliga alohida diqqat 
qaratgan.

Imijni oʻrganish muammolariga bagʻishlangan xorijiy professional adabiyotlarda “imij” atamasi quyidagicha 
maʼnoda ishlatilganligi qayd etiladi: inson psixikasida obekt yoki hodisaning maʼlum xususiyatlarini tasviri 
shaklida aks etish, yaʼni mutaxassislar tomonidan bu nafaqat obektning moddiy koʻrinadigan xususiyatlari, 
balki uning ideal koʻrinmas xususiyatlari toʻplami sifatida tushuniladigan obraz, qiyofa tarzida talqin etilganligi 
toʻgʻrisidagi maʼlumotlar koʻplab uchraydi.

Shuningdek, amaliy psixologiya va jumladan boshqa amaliy fanlar doirasida imij – ijtimoiy idrok, attrak-
sion, atribut, muayyan taassurot yaratish orqali boshqarish muammolariga taʼsir koʻrsatishiga eʼtibor qaratilgan. 
Natijada, obektning tashqi jozibali qiyofasini yaratish uchun tegishli usullar va vositalar (joylashishni aniqlash, 
ogʻzaki nutq, batafsil, vizualizatsiya va boshqalar) ishlab chiqilgan. Bu kabi tegishli usullar va vositalardan tash-
qari, imij sotsiologiyada boshqa bir qancha pozitsiyalarga egaligi va shu kabi holatlardan manfaatdorligi bilan 
ajralib turadi. 

Kasbni tushuntirishda va uni psixologiya fani bilan bogʻliqligini taniqli rus psixologi K.M.Gurevich oʻzining 
taʼrifini aytib oʻtgan. Kasblar doimiy emas, ular paydo boʻladi va yoʻqolib ketadi. Ayrimlari fan – texnikaning 
rivojlanishi va takomillashib ketganligi sababli faqat otigina saqlanib qolgan boʻlsa-da, mutlaqo tubdan oʻzgarib 
ketgandir.

1	 Mehnat taqsimotini yuzaga kelishi bilan; 

2.	 Fan-texnikani paydo boʻlishi va taraqqiyoti bilan; 

3.	 Farmatsiyalarni oʻzgarib borishi bilan.

Professional taʼlim muassasasida tahsil olayotgan oʻquvchilarda oʻqish davrida bir qancha oʻzgarishlar, 
jumladan, ijtimoiy munosabatlarga, oʻziga, odamlarga,tanlayotgan kasbiga, jamiyatga boʻlgan munosabatlar 
shakllanib, mustahkamlanib boshlaydi. Aynan mana shu davrda shaxsning kasbiy xususiyatlari rivojlanishi 
koʻproq kuzatiladi va shu sababdan biz oʻz tadqiqotimizda mana shu davrni tanlab oldik.

TAHLIL VA NATIJALAR
Professional taʼlim muassasasi oʻquvchilarida kasbiy imijni shakllantirishning yaʼni yoshlarni kasbga 

yoʻnalgaligining ifodalanganligiga koʻra psixodiagnostik tadqiqotlar asosida oʻrganish va imijni shakllantirish-
ning ijtimoiy-psixologik jihatlarini tadqiq etishga bagʻishlangan dissertatsion ishimizning yangiliklaridan birini 
asoslash uchun sinaluvchilarning hududlarga oid maʼlumotlarini oʻrgandik. Tadqiqotda ishtirok etgan respon-
dentlardan hududlar boʻyicha taqsimoti quyidagicha koʻrinishda tahlil qilindi. Surxondaryo viloyati sinaluvchilari  
66 nafar boʻlib, 34,4 foizni tashkil etgan boʻlsa, Namangan viloyatidan 60 nafar sinaluvchilar ishtirok etib, 
32,5 foizni tashkil qildi. Yana bir hududimiz Toshkent shahar sinaluvchilari 50 nafar boʻlib, 33,1 foizni tashkil 
etdi. Ushbu koʻrsatkichlarni biz diagramma koʻrinishida ifodaladik. 

Kasbni tushuntirishda va uni psixologiya fani bilan bogʻliqligini taniqli rus psixologi K.M.Gurevich oʻzining 
taʼrifini aytib oʻtgan. Kasblar doimiy emas, ular paydo boʻladi va yoʻqolib ketadi. Ayrimlari fan – texnikaning 
rivojlanishi va takomillashib ketganligi sababli faqat otigina saqlanib qolgan boʻlsa-da, mutlaqo tubdan oʻzgarib 
ketgandir. K.M.Gurevich kasblarni paydo boʻlishini va shakllanishini quyidagicha koʻrsatadi.

1.	 Mehnat taqsimotini yuzaga kelishi bilan; 

2.	 Fan-texnikani paydo boʻlishi va taraqqiyoti bilan; 

3.	 Farmatsiyalarni oʻzgarib borishi bilan.

1-rasm: Tadqiqotda ishtirok etgan sinaluvchilarning hudud boʻyicha tahlili

Muallif P.Shkalenkova tomonidan “Imij yaratishda barcha duch keladigan asosiy qiyinchiliklar” nomli maqo-
lasi nashr etilgandan soʻng, koʻplab insonlarda imij yaratishda nimalarga eʼtibor berish kerakli haqida savollar 
paydo boʻladi va muallif oʻzining “Sizning imijingiz qanday” nomli testini yaratdi. Tadqiqot ishimizda professional 
taʼlim muassasasi oʻquvchilarida kasbiy imijning psixologik xususiyatlarini aniqlashga yordam berganligi uchun 
ham biz ushbu testdan foydalandik. Qolaversa, oʻquvchilarning oʻz taqdirlarini belgilashda muammolarga duch 
kelganlarida, maqsadni shakllantirishga yordam beradigan jihatlarini ham aniqlab olishga yordam berdi. Profes-
sional taʼlim muassasasi oʻquvchilarida “Sizning imijingiz qanday?” testi yordamida tadqiqot olib borildi.

1-jadval: P.Shkalenkovaning “Sizning imijingiz qanday?” testini jinslar boʻyicha Mann Uitni mezoni asosidagi 
statistik tafovut. (N=320)

Shkalalar
Oʻrtacha ranglar

U P
Yigitlar (n=86) Qizlar (n=90)

Hissiyot 180,08 141,40 -3,896 ,000**
Tashabbuskorlik 153,06 167,75 -1,466 0,143
Realistik 173,34 147,98 -2,498 ,012**
Boshqaruvchanlik 162,70 158,35 -,436 0,663

Izoh: *p≤0,05;** p ≤0,01

Tanlab olingan respondentlarda, oʻquvchilarda oʻtkazilgan tadqiqot natijalariga koʻra, Hissiyot shkalasida 
yigitlarda qizlarga qaraganga nisbatan farqlar mavjudligi aniqlandi. Yigitlarning natijalari hissiyot shkalasida 
qizlardan koʻra koʻrsatkichlarning yuqoriligi bilan izohlangan. (U=-3,896; p<0,000). Yigitlarda oʻz uslubini yara
tishda yorqin his-tuygʻularni boshdan kechirish qobiliyati ularning oʻziga xos xususiyatlaridan biri hisoblanib, chin 
dildan hayratlanish, xafa boʻlish, tashvishlanish kabi holatlarning mavjudligi aniqlandi. Shu bilan bir qatorda imij 
boshqa odamlar bilan osongina aloqa oʻrnatish, muloqot qilish, odamlarga baxt, quvonch hissini ulashganda 
ahamiyatli, kamdan-kam hollarda tortishuvlarga duch kelish va nizolardan qochish, muloqot va harakat bilan 
bogʻliq kasblar menga mos keladi kabilar yigit sinaluvchilarga xosligi kuzatildi. 

Hissiyot shkalasida respondent qizlarda baʼzi salbiy tomonlar, yaʼni baʼzida vahima, bir lahzalik kayfiyatga 
(baxtli quvonchdan haddan tashqari qaygʻugacha) moyillik, kayfiyati tez oʻzgaruvchan, boshlagan ishlarini 
oxiriga etkazmaslik, kabi xususiyatlar aniqlandi. Qizlarda imijni shakllantirishda oʻz xarakter xususiyatlarini 
diqqat bilan anglab ish koʻrish, hamkasblar va sheriklar bilan munosabatlarni oʻrnatishda samimiy boʻlishga 
alohida eʼtibor berish kerakligi kuzatildi.

“Sizning imijingiz qanday?” testining ikkinchi – Tashabbuskorlik shkalasida tanlab olingan respondent-
larda oʻtkazilgan tadqiqot natijalariga asosan nisbatan qizlarda biroz ustunlik bor, lekin bu farq sezilarli emas. 
(U=-1,466; p>0,143). Tashabbuskorlik shkalasida sinaluvchilarning har ikkala jins vakillarida ham kamgaplik, 
oʻziga va boshqalarga juda talabchanlik, pedantik, haddan tashqari hamma narsani yuqori masʼuliyat bilan 
bajarish kerak degan qarashning mavjudligi tufayli oʻzidan qoniqmaslik xususiyatlari aniqlandi. Shuning bilan 
birgalikda ularda yetakchilikni yoqtirmaslik, bajarilgan ishning toʻgʻriligiga doimiy shubha (“Men toʻgʻri ish qilyap-
manmi?”) va jamoa boʻlib ishlashda qiyinchilik his qilish, natijada himoyasiz imijni tasavvur qilishga sabab 
boʻlishi aniqlandi. Munosib kasbiy imijni yaratishda ulardagi mavjud hamma narsada tartibni sevish, vijdonlilik, 
qatʼiyatlilik, samaradorlik kabi fazilatlarga, muloqot qobiliyatini rivojlantirishga, koʻproq muloqot qilishga asosiy 
eʼtiborni qaratish kerakligi kuzatildi. 

Tadqiqot ishimizda professional taʼlim muassasasi oʻquvchilarida oʻtkazilgan “Sizning imijingiz qanday?” 
testining uchinchi Realistik shkalasida farqlar kuzatildi. Tanlab olingan respondentlarda oʻtkazilgan tadqiqot nati-
jalariga koʻra, realistik shkalasida yigitlarda qizlarga qaraganga nisbatan farqlar mavjudligi aniqlandi. Yigitlarning 
natijalari hissiyot shkalasida qizlardan koʻra koʻrsatkichlarning yuqoriligi bilan izohlangan. (U=-2,498; p<0,012). 
Bu shkalada yigitlarda diqqat markazida boʻlishni yaxshi koʻrish, turli kasbiy rollarni osongina oʻzlashtirish, 
jonlilik, harakatchanlik va badiiylik, odamlarning turli xil xususiyatlariga osongina moslashish kabi xususiyatlar 
aniqlandi. Odamlar bilan baʼzan ayyorlik bilan tezda umumiy til topish qobiliyati mavjudligi uchun ularni tezda 
ishga kira olish, uddaburonlik bor. Lekin imijni yaratishda sinaluvchi yigitlarning asosiy zaif tomoni bu egosen-
trizm ekanligi aniqlandi.

Bu shkalada respondent qizlarda faoliyatdagi qiyofani yaratish qobiliyati yaxshi rivojlangan, biroq faqat 
imijning tashqi omillari kiyimlarning yorqinligi, ranglar kombinatsiyalarini afzal koʻrish, yorqinlik, quvnoqlik va 
oʻzingizga boʻlgan ishonch, daʼvogarlik va sarguzashtni yoqtirish kabi xususiyatlar aniqlandi. Lekin bu xususi-
yatlar kasbiy imij uchun ishonchni va uzoq muddatli muvaffaqiyatli faoliyatni taʼminlamaydi. Bu sinaluvchilarda 
ishtiyoqini moʻtadillashtirish, imijning maksimal ikkita yorqin dizaynga ega boʻlishi muhimligini tushuntirish yaʼni, 
agar ularning xulq-atvori juda quvnoqlashib ketsa, tashqi koʻrinishi kamtarroq boʻlishiga eʼtibor qilish kerakligi 
oydinlashtirildi. Bundan tashqari oʻzining fikrlashi va harakatlarining oʻziga xosligi bilan boshqalarni oʻziga jalb 
qilib, kasbiy imijni mustahkamlab borishga yoʻnaltirish mumkinligi kuzatildi.

Tadqiqotimizda professional taʼlim muassasasi oʻquvchilarida oʻtkazilgan “Sizning imijingiz qanday?” 
testining toʻrtinchi Boshqaruvchanlik shkalasida nisbatan respondent yigitlarda ustun natija aniqlandi, biroq bu 
natija sezilarli tafovutni keltirib chiqarmadi (U=-0,436; p<0,663). Tanlab olingan respondentlarda oʻtkazilgan 
tadqiqot natijalariga koʻra, rahbar shkalasida yigitlarda ham qizlarda ham koʻrsatkichlarning biroz farq bilan 
deyarli tengligi kuzatildi. Bu shkalada sinaluvchilarda kuchli tomonlar oʻziga ishonch, qatʼiyatlilik kuzatilsa-da, 
shuning bilan birga zerikarlilik, beparvolik, oʻz fikrini faol ravishda talab qilish kabi xususiyatlar borligi aniqlandi. 

larini qatʼiy kuch bilan himoya qilishga urinish kabi holatlar kuzatildi. Bu esa oʻz navbatida sinaluvchilarda kasbiy 
imijni yumshatish kerakligi, chunki shunday fikrlashda davom etsa koʻpincha haddan tashqari hukmron va 
tajovuzkor boʻlib qolish va yaqin insonlari ular bilan muloqot qilishlari qiyinligi tushuntirish, muloqotda imo-isho-
ralardan, nutqda, yuz ifodalarida yumshoq mimikalardan foydalanishni shakllantirish lozimligi aniqlashtirildi.

XULOSA VA TAKLIFLAR
Sinaluvchilarda kasbiy imij haqida takabburlik, qatʼiy munosabat va shuhratparastlik, oʻz manfaatlarini 

qatʼiy kuch bilan himoya qilishga urinish kabi holatlar kuzatildi. Bu esa oʻz navbatida sinaluvchilarda kasbiy 
imijni yumshatish kerakligi, insonlar bilan samarali muloqot qilishni rivojlantirish, muloqotning paralingvistik 
tomonlari haqida bilimlarini boyitish lozimligi aniqlashtirildi.

 Tanlab olingan respondentlarda kasbiy imijning psixologik xususiyatlar aniq va toʻgʻri anglay olish shaxsda 
hozirgi davrning ahamiyati bilan uzoq maqsadlarni koʻzlay olish, kasbda uchraydigan tashqi obektiv qiyin-
chiliklarga dosh berishda oʻziga oʻzi beradigan shaxsiy yordamni rivojlantirish imkon borligidan dalolat berishini 
oydinlashdi.

Foydalanilgan adabiyotlar ro‘yxati:

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

